
Kamen Muje i Jure iz Mostara
Author Unknown

Svi koji su šetali popularnim morskim šetalištem, poznatim i pod imenom Šetnica, koje
se nalazi nedaleko od Trpnja na poluotoku Pelješac u Hrvatskoj imali su priliku da se
podsjete na svu nesreću i tragediju posljednjeg rata.

Naime, na jednoj od kamenih gromada, pored samog šetališta, ispisane su gotovo sve
godine od 1976. do 1990. sa imenima Mostaraca Muje i Jure, koji su ljetovali na ovom
poluotoku.

Prema  pričama  mještana,  njih  dvojica  su,  izuzimajući  samo  1978.  godinu,  svoje
odmore i ljeta provodili na Pelješcu, gdje su se svake godine potpisivali na kamen.

Mostarci su svoja druženja i ljetovanja prekinuli s počecima ratova na teritoriji bivše
SFRJ, pa je tako na kamenu kao poslednja ostala upisana 1990. godina, a njihova priča
ostala svojevrsna legenda.

Također, ovaj kamen ostao je da podsjeća na sve nesreću minulih ratova, ali i činjenicu
da se nekada živjelo zajedno, bez obzira na ime, prezime, naciju ili vjeru.

